Julebord på Lunde

11.12.2019

kl. 19:00
Vertinna, Astrid Hove Sandbu, tok gjestfritt imot oss etter kvart som vi strøyma på....
Juleavslutninga på Lunde hos Astrid Hove Sandbu er eit spesielt og kjært møte for medlemane i Vågå Bygdekvinnelag. Astrid er litt usikker på kor lenge julebordet har vorte arrangert på Lunde, men etter eit raskt tilbakeblikk i protokollane, viser det seg at første julebord på Lunde var i 2012. Det betyr at Astrid har vore vertinne for dette arrangementet i til saman 8 år. Eit triveleg møte vi alle gler oss til. Då stasar vi oss opp og kjem fine og fjonge til julebord på Lunde. Alle har med seg noko godt å ete og julegåve som nissemor seinare deler ut til spente bygdekvinner.

Som alltid hadde Astrid og dei gode hjelparane hennes pynta huset til innrykk.  I peisestua  brenn bålet og i matstova er langbordet pynta. Vi finn plassane våre og Lene leiar tek oss gjennom det tradisjonelle og trivelege programmet som ho hadde lagt opp for oss. Høgdepunktet er sjølvsagt samling rundt langbordet i matstova. Då smakar vi på dei forskjellige rettane og praten går i ein jamn dur. Seinare vert det kaffe og kaker i peisestova. Det er julesongar frå songboka vår, opplesing av Lene frå Bror min av Kjell Aukrust og av Venke frå Vesterålens vinder av Lars Saabye Christensen. 
Til slutt er det nissemor sin tur til å dele ut julegåver til flokken. Det er noko kjent med henne der ho får oss til å le rett som det er. Alle skulle ha ei slik nissemor i livet sitt...
Etter slik stas dreg vi heimatt kvar for oss og kjenner at vi alt gler oss til neste julebord – kanskje på Lunde då også. 
I år møtte fylgjande: Lene Gott-Andersen, Liv Berge, Kari Jøndal Bjertnæs, Berit Jeanne Brun, Mari Else Graffer,  Kari Holen Hølmo, Else Hånsnar, Svanhild Kolden, Liv Kraggerud, Astrid Mølmen, Kari Nestande, Elise Preststulen, Else Reiremo, Frøydis Scjølberg, Reidun Snerle, Eli Strand, Kari Sveen, Aslaug Valde og Venke Vik

